
                                                     
 

 Puna si Konsulent 
 

Çfarë është konsulenca? 

Konsulenca përkufizohet si praktikë e sigurimit të ekspertizës për një çështje për një palë të tretë, në 

këmbim të një tarife. Shërbimi mund të përfshijë shërbime këshilluese ose implementuese. Është 

thelbësore për rolin e konsulentit që të mbajë një qëndrim të pavarur dhe të paanshëm për një çështje. 

Një konsulent, në parim, mund të shërbejë çdo sektor. Gjatë dekadave të fundit, termi është bërë 

sinonim i këshillimit të biznesit – e që fokusohet kryesisht në strategjinë e biznesit, menaxhimin, 

organizimin, proceset operacionale dhe teknologjinë. Industria e konsulencës përbëhet nga gjashtë 

fusha kryesore funksionale: Konsulencë për Strategji, Konsulencë në Menaxhim, Konsulencë 

Operacionale, Konsulencë për Burime Njerëzore, Këshillim Financiar dhe Konsulencë Teknologjike. 

Në total, këto gjashtë fusha këshillimore kombinohen me fusha të tjera shërbimi për të krijuar më 

shumë se 200 fusha të ndryshme ekspertize. 

 

 

Çfarë është një konsulent? 

Një konsulent është një person që ofron këshilla profesionale ose eksperte në një fushë të caktuar të 

shkencës ose biznesit për një organizatë ose individ. Konsulentët kanë këto karakteristika: 

1. Sigurojnë ekspertizën që i mungon klientit ose mbështetjen që klienti nuk është në gjendje ta 

përmbushë. Në këmbim të shërbimeve profesionale, konsulenti ka një tarifë. 

2. Operojnë në mënyrë të pavarur nga klienti, duke nënkuptuar se nga konsulenti përkatës nuk 

ka konflikt interesi ndërmjet çështjes së klientit dhe shërbimeve. 

3. Operojnë në mënyrë profesionale, e cila varion nga posedimi i kualifikimeve të duhura deri te 

sigurimi i ofrimit të shërbimeve me cilësi të lartë dhe një funksionim solid të brendshëm. 

 

Konsulentët mund të punojnë në një firmë konsulence, të operojnë si konsulentë të pavarur, ose 

përndryshe të punojnë si konsulentë brenda kompanisë për të cilën punojnë ('konsulent i brendshëm'). 

 

Çfarë bën një konsulent? 

Puna si konsulent është e njohur për të qenit sfiduese, e larmishme dhe shpërblyese. Kjo, në një masë 

të madhe, shpjegon pse kjo fushë i përket një prej sektorëve më të famshëm për të punuar, si nga 



                                                     
 
studentët ashtu edhe nga profesionistët me përvojë. Megjithatë, përpara se të hyjnë në tregun e 

konsulencës, për ata që aspirojnë të bëhen konsulentë është thelbësore të kuptojnë se si duket jeta e 

përditshme e një konsulenti. Pra, çfarë bën një konsulent? Aktivitetet e një konsulenti zakonisht 

përbëhen nga dy fusha kryesore: aktivitetet e jashtme mbi bazën e projektit dhe aktivitetet që 

mbështesin operacionet e brendshme. 

 
 

Llojet e konsulentëve 

Të qenit "konsulent" nuk është një titull i mbrojtur profesional si shumica e profesioneve të tjera 

dhe duke qenë i tillë, çdokush mund ta titullojë veten konsulent për strategji, menaxhim, biznes, 

financa, Burime Njerëzore ose IT. Ekzistojnë gjashtë lloje kryesore të konsulentëve brenda 

industrisë së konsulencës: 

1. Konsulent Strategjik (përqendrimi i tyre është më shumë në aftësitë sasiore/analitike dhe 

përshkrimi i punës së tyre sillet më shumë rreth dhënies së këshillave sesa mbikëqyrjes së 

zbatimit). 

2. Konsulent Menaxhmenti (një term kolektiv i përdorur për të gjitha shërbimet që hyjnë te 

Konsulenca Strategjike, Konsulenca Operacionale dhe Konsulenca për Burime Njerëzore). 

3. Konsulent Operacionesh (konsulentë për Shitje, Marketing, Prodhim, Financa, Burime 

Njerëzore, Zinxhirë furnizimi, TIK, Ligjore, etj.). 

4. Konsulent Këshillues Financiar (nga M&A dhe këshilltarët e financave të korporatave deri 

te konsulenti i menaxhimit të rrezikut, taksave, ristrukturimit ose i pasurive të paluajtshme). 

5. Konsulent i Burimeve Njerëzore 

6. Konsulent IT (Konsulentët e teknologjisë, të njohur gjithashtu si konsulentë IT, TIK ose 

dixhital). 

 
 

Burimi i informacionit: https://www.consultancy.org/ 

